
Efni: Skýrsla um mótun stefnu um lagningu raflína í jörð.

Skipulagsstofnun barst bréf frá nefndarsviði Alþingis dags. 5. febrúar 2014 þar sem Atvinnuveganefnd 

Alþingis sendi til umsagnar skýrslu nefndar um mótun stefnu um lagningu raflína í jörð, 60. mál (lögð 

fram af iðnaðar- og viðskiptaráðherra).

Skipulagsstofnun vill koma á framfæri eftirfarandi athugasemdum varðandi skýrsluna, þar sem tekið 

er undir nokkur atriði sem eru þartil umfjöllunar.

Þörf fyrir framkvæmd. Stofnunin tekur í fyrsta lagi undir það sem fram kemur á bls. 11, í kafla um 
undirbúning framkvæmdar, um mikilvægi þess að í áætlunum um flutningskerfið komi ávallt skýrt 

fram frá hvaða forsendum ergengið útfrá varðandi þörf fyrir uppbyggingu og endurnýjun.

Valkostaumræða. Stofnunin tekur einnig undir annan punkt í megintillögum nefndarinnar um að 

setja þurfi valkostagreiningu fyrir einstaka framkvæmdir og er nánar skýrt á bls. 11 -12 í 

skýrslunni. Skipulagsstofnun bendir á að mat á valkostum er mikilvægur þáttur við að meta 

umhverfisáhrif og byggja undir upplýsta ákvarðanatöku. Tryggja þarf að slík valkostagreining fari 
fram við áætlanagerð og ákvarðanir um flutningskerfi raforku. Mat á valkostum í raforkuflutningi þarf 

að eiga sér stað við mótun í landsskipulagsstefnu, kerfisáætlunar, aðalskipulags sveitarfélaga og í 

mati á umhverfisáhrifum einstakra framkvæmdaf.

Að lokum vill Skipulagsstofnun taka undir nauðsyn þess að ráðist verði í að bæta úr skorti á 
rannsóknum á umhverfisáhrifum raflína og samanburði áhrifa loftlína og jarðstrengja í mismunandi 

landgerðum við íslenskar aðstæður. Slíkar rannsóknir taki a.m.k. til jarðrasks, landslags, sjónrænna 

áhrifa, áflugshættu fugla og rafsegulmengunar.

